
Zardushtiylik dinining muqaddas kitobi “Avesto” hisoblanadi. Zardushtiylik dini 

haqida aytib o’tadigan bo’lsak, dinga uning asoschisi Zardushtning nomi berilganligi 
uchun “Zardushtiylik” deya atalgan. Zardusht dinida asosan dunyo ikki qismdan 
tashkil topgan: yaxshilik va yomonlik. Bu xislatlar yillar va asrlar davomida bir biriga 
qarshi kurashib kelmoqda. Insonning qaysi yoʻldan ketishi oʻziga bogʻliq. Bu ikki 
xislatni ajrata olishda, oq va qorani tanishda koʻp narsani koʻrgan hayoti davomida 
boshidan kechgan boʻlishi va oʻziga kerakli oqilona yoʻlni tanlagan boʻlishi kerak. 
Shuning uchun ham ikki xislatdan birini tanlashda iymon, vijdonini kuchli qilish zarur. 
Iymon va vijdonning zaifligi tufayli inson qarorni toʻgʻri qabul qila olmay,yomonlik 
tarafga oʻtib ketishi mumkin. Yani ogʻzi berk koʻchaga kirib chiqa olmay qolishi 
mumkin. Bu ham taʼlim tarbiyaning qanchalik yaxshi berilganligidan dalolat beradi. 

“Avesto” insonni kamolotga yetaklovchi, kishini insoniylik, mehnatsevarlik, 
ezgulik, soflikka chorlovchi kitob hisoblanadi. “Avesto”da sahovatpeshalikning belgisi 

- mehnatsevarlik, ishyoqmaslik esa barcha nuqsonlarning asosiy sababi deb aytib 
o’tilgan. “Avesto” so’zi “qat’iy qonun-qoidalar” degan ma’noni anglatadi hamda 
ushbu kitobda zardushtiylik dinining qonun-qoidalari keltirib, tushuntirilib o’tilgan.  

“Avesto”da taʼlim tarbiya oid fikr va qarashlari ham mavjud. “Avesto”ni tashkil 
etuvchi tushuncha, xislatlar, yoʻl-yoʻriqlar, xulosalar, insonning axloqiy fazilatlari 
davlatning ijtimoiy-siyosiy qudratini oshirishda muhim ahamiyat kasb etgan. Yani bir 
bor davlatni yuklashida, gullab yashnashida xalqining birdamligi,mustahkamligi, bosh 
chiqarishi orqali bu natijaga, muvaffaqiyatga erishish mumkin. 

“Avesto”da yana bir xislatga alohida eʼtibor qaratilgan. Yani bu inson shaxsining 
kamolatga erishishga oid fikrlari mavjud. Bundan nimani bilishimiz mumkin? 
Insonning kamoloti yani oʻz fikr va mulohazalariga,nutqiga,oʻy-qarashlariga ega 
boʻlgan insonni tushunamiz. Albatta har bir inson shaxs kamolotiga erishmagan 
boʻlishi mumkin. Bu esa koʻp narsalardan mahrum boʻlishini koʻrsatadi. Fikrlarni 
yetkaza bera olmasligi, bildira olmasligi, fikrlariga ishonchsizligi tufayli yomonlik 
tarafga ogʻib ketishi kimdurlarning fikrilariga, gap soʻzlariga qoʻshilib ketish orqali 
yuzaga keladi. Koʻp yutuqlarga erisha olmasligi davlatning rivojlanishiga oʻz hissasini 
qoʻsha olmasligi mumkin. Zardushtiylik dinining asosini toʻgʻrilik bilan yashash, 
axloqiy fazilatlar bilan muloqotda boʻlishni tashkil etadi. Bu esa taʼlim tarbiyaga juda 
bogʻliq hisoblanadi. Har bir inson kun davomida muloqotda boʻladi. Har xil xarakterli 
insonlarni koʻradi, suhbatlashadi. Agar insonda axloqiy fazilatlar rivojlanmagan 
boʻlsa, insonlar bilan chiqisha olmaydi, muloqotda boʻla olmasligi mumkin. 
Zardushtiylik dinida hayvonlarga zulm oʻtkazish katta gunoh hisoblangan. Yani 
hayvonlarga ozor berishmagan va berilishiga ham yoʻl qoʻyilmagan. Zardusht 
tomonidan ilgari surilgan yoʻl-yoʻriqlarni bajarish muqaddas burch, masʼuliyat 
hisoblangan. Zardusht nisbatan behurmatlik qilmasdan barcha aytganlarni soʻzsiz 
qilishgan va bajarishgan. 

Zardushtiylik dinida to’rt unsur muqaddas sanaladi. Ular olov, yer, suv hamda 
havo sanaladi. Zardushtiylik dinining asosini ezgu fikr, ezgu so’z, ezgu amal tashkil 
qiladi. Darhaqiqat, zardushtiylik dini insonni eng avvalo ezgulikka boshlaydi. 

Mamlakatimizning birinchi prezidenti Islom Abdug’aniyevich Karimov “Avesto” 
haqida shunday degan: “Eng mo’tabar qadimgi qo’lyozmalar “Avesto”ning 
yaratilganiga 3000 yil bo’lyapti, bu nodir kitob bundan 30 asr muqaddam ikki daryo 
oralig’ida, mana shu zaminda umrguzaronlik qilgan ajdodlarimizning biz avlodlarga 
qoldirgan merosidir”. Avesto sof diniy kitob bo’lmagan. Unda ijtimoiy, ma’naviy, 
falsafiy, tarixiy va yana boshqa sohalarda fikrlar yuritilgan.  

“Yaxshi fikr” iborasi ostida insonlarga yaxshi munosabat, gʻamxoʻrlik, insonlarga 
nisbatan doimo yaxshilikda boʻlish, muhtojlarga koʻmaklashish kabi his-tuygʻular, 
xislatlar yotadi. Bu his-tuygʻular bilan inson boshqa bir insonning koʻnglini olishi 
mumkin. Shu kabi xislatlar insonda qanchalik taʼlim tarbiyaning rivojlanganligidan 

dalolat beradi. “Avesto” taʼlim tarbiyaga oid fikrlari yani insonlar yovuzlik va 
ezgulikni ajrata olishi kerakligini taʼkidlaydi. Bu orqali inson mukammal boʻla olishiga 
yordam beradi. 

